
Awıl xojalıǵı ilimleri kandidatı, professor T.Oserbaevanıń ómir jolı hám 

ilimiy pedagogikalıq xızmetleri 

 haqqında 

 

 
 

Óserbaeva Tamaraxan 1955-jılı Shımbay rayonında ziyalılar shańaraǵında 

dúnyaǵa kelgen. 1976 -jılı  Nókis  mámleketlik  pedagogikalıq  institutı  

Tábiyattanıw  fakultetiniń  ximiyabiologiya  qánigeligin  «ayrıqsha»  diplom  

menen  pitkerip  shıǵadı.  Studentlik  dáwirinde oqıwǵa hám jámiyetlik jumıslarǵa  

belsendi  qatnasqanlıǵı    ushın  1973-jılı  Qaraqalpaqstan  Respublikası  Joqarı  

Keńesi  Prezidiumınıń  «Húrmet  jarlıǵı» menen sıylıqlanadı.  

1985-jılı  Leningrad  awıl  xojalıq  institutı  Ósimlikshilik  kafedrasında 

professor  L.A.Siuyakovanıń  basshılıǵında  «Формирование  заданного  уровня 

урожайности ярового ячменя в условиях  НЧЗ РСФСР» atamasında kandidatlıq 

dissertaciyasın  qorǵap  shıǵadı.  1986-jıldan  Qaraqalpaq  mámleketlik  

universiteti Agronomiya   kafedrasında assistent bolıp isley baslaydı. 1987-1988-

jılları «Awıl 

хojalıǵı hám ekonomika fakulteti» niń oqıw isleri boyınsha dekan orınbasarı, 1989-

1990-jılları  universitet  Ilimiy  Keńesiniń  Ilimiy  xatkeri,  1991-2010-jıllarda  

dáslep Qaraqalpaq mámleketlik universiteti (1991-2004 j.j.) keyin Tashkent 

mámleketlik agrar universiteti (2004-2011 j.j.) Nókis filialında «Ósimlikshilik» 

kafedrasınıń baslıǵı bolıp isledi.   

Tiykarǵı  lawazımına  qosımsha  jámiyetlik  baslamada  1998-2004-jıllar  

dawamında Qaraqalpaq mámleketlik universitetinde  hayal-qızlar keńesiniń  

baslıǵı, 2004-2018-jıllarda  Tashkent  mámleketlik  agrar  universiteti  Nókis  

filalınıń  hayal-qızlar keńesiniń baslıǵı bolıp jumıs alıp bardı. 2014-jılı  Ózbekstan  

Respublikası  Hayal-qızlar  komitetiniń  «Eń  úlgili  hayal-qızlar komiteti 

baslanǵısh shólkemi» kórik-tańlawında  1-orındı  iyelep, 1-dárejeli diplom menen 

sıylıqlandı. 



Ózbekstan Respublikası «Olima» shólkeminiń aǵzası, Respublika kóleminde 

ótkeriletuǵın ilajlardı shólkemlestiriwge  belsene  qatnasadı.  Ol 2006-jılı 

Ózbekstan Respublikası  «Iste‘dod»  jamǵarması  tańlawınıń  jeńimpazı  bolıp,  

Qıtay  Xalıq Respublikasınıń Shanxay universitetinde 1 ay dawamında óz 

qánigeligin jetilistirip keldi. T.Oserbaevanıń ilimiy jumısları «Dán hám dánli 

sobıqlı eginlerdiń jetistiriw texnologiyası» na baǵıshlanǵan.  Ol  230  dan aslam  

atamadaǵı  ilimiy miynetlerdiń avtorı.  Olardıń  ishinde  5  monografiya,  5  

sabaqlıq  sonnan  3  JOOABM  janındaǵı muwapıqlastırıwshı  Keńestiń  ruxsatı  

menen  baspadan  shıǵarılǵan,  5  óndiriske usınıs,  30 oqıw-metodikalıq 

kórsetpeler hám  qollanbalar, Skopus Q1 dárejeli maqalası sonday-aq 20 shet 

ellerde baspadan shıǵarılǵan maqalaları bar.   2021-jıldan  AQSh  «Texas  Journal 

of  Agriculture  and Biological  Sciences»    jurnalınıń,  2025-jıldan  «American  

Journal  Of  Agriculture And Horticulture Innovations» (ISSN: 2771-2559) 

jurnalınıń redkollegiya aǵzası.  

T.Oserbaevanıń  shákirti  N.Kunakbaev  2020-jılda  «Beruniy»  atındaǵı 

mámleketlik stipendiya iyesi boldı.  

2015-jılı  KXA-9-142-2015  «Qaraqalpaqstan  Respublikasında   xalıqtı  

azıq awqat  penen  támiyinlewdiń  turaqlılıǵına  erisiw  maqsetinde  soya  hám  

basqa  da sobıqlı    dán  eginlerin jetistiriw  texnologiyasın  islep shıǵıw» 

temasındaǵı joybardı utıp  alıp,  joybardıń    baslıǵı  bolıp  islegen.  

Respublikamızda  hám  shet  ellerde ótkerilgen  forum  hám  konferenciyalarǵa  

ilimiy  bayanatları  menen qatnasqan.(Xalıq  aralıq  Turki  álemi  biologiya  

kongresi,Turkstan-2023,  INNO WOMEN WEEK-Tashkent-2024) Osh universiteti 

hám xalq aralıq Axmat Yasayi universitetlerinde master klass sabaqların ótken. 

T.Oserbaeva 2009-jıldan baslap jámiyetlik baslama tiykarında Ózbekstan 

Respublikası Hayal-Qızlar «Olima» shólkeminiń Qaraqalpaqstan  bólimine  

basshılıq  etip  kelmekte.  2009-jıldan baslap hár jılı ilimpaz hayal-qızlar arasında 

2-jıldan 1 mártebe seminarlar, konferenciyalar ótkeredi, 2026-jılı 9-oktyabrde 

«Ózbekstan ilimpaz hayal-qızlarınıń mámlekettiń rawajlanıwına qosıp atırǵan 

úlesleri» atamasındaǵı xalıq aralıq ilimiy-ámeliy konferenciyanı shólkemlestirip, 

Amerika, Polsha, Slovakiya, Turciya, Yaponiya mámleketleri ilimpaz hayal-

qızlarınıń ilimiy maqalaları menen qatnasıwın támiyinledi.  Hár jılı dástúriy túrde 

intalı  student    qızlar arasında Ilim ǵumshaları respublikalıq ilimiy-ámeliy 

konferenciyaların shólkemlestirip, konferenciya  materialları  ilimiy  toplam  etip  

baspadan  shıǵarıladı,  házirge shekem  16  márte  konferenciya  ótkerilip,  ilimiy  

toplamları  baspadan  shıǵarıldı.  

Oserbaeva  Tamaraxannıń  miynetleri  mámleketimiz  tárepinen  

«Qaraqalpaqstan  Respublikasına   xızmet  kórsetken  awıl   xojalıq  xızmetkeri‖», 

«Qaraqalpaqstan  Respublikası  xalıq  bilimlendiriw  aǵlası»,  «Ózbekstan 



Respublikası  awıl  xojalıǵı  pidayısı»,  «Motabor  ayol»   kókirek    nıshanları  

menen sıylıqlanǵan. 

Oserbaeva  Tamaraxan  pidáyı,  kemtar,  shólkemlestiriwshi  hám  joqarı 

adamgershilik  pazıyletlerine  iye  insan, jankúyer  ustaz,  basqarıwshılıq  hám  ilim 

izertlewshilik  qábileti  menen  el-jurt  húrmetine  sazawar  bolǵan,  tayanısh 

doktorantura  hám  magistraturada  shákirtler  tayarlap,  óz  ilimi  tarawında  

mektep jaratqan ilimpaz. 

 

 

Qaraqalpaqstan awıl xojalıǵı hám 

agrotexnologiyalar institutı rektorı:    M.Dauletmuratov 

 

 

Kásiplik awqamı komitetiniń baslıǵı:     M.Berdimuratov 

 


